
B at is die posisie met
' kapitaalwinsbelasting
" en 'n spesiale trust?
SO vra 'n leser met
'n gestremde dogter.
Volgens die leser 1is
seckere besluite om
belastingredes geneem. As ek tussen die reéls
lees, 1s dit om belasting te vermy, maar ek
brei uit soos ek aangaan.

Die leser, sy vrou en sy dogter is beguns-
tigdes van ntrust. Die trust besit die woonhuis
en beleggings, wat op advies na die trust
oorgedra is. Dit is dalk gedoen om die belas-
tingvoordele van 'n spesiale trust te benut.

Ons kyk nou eers kortliks na wat 'n spe-
siale trust is en wat die belastingvoordele
behels. Daar is twee soorte spesiale trusts.

Die eerste is uitsluitlik tot voordeel vir
mense met 'n gestremheid wat nie in staat is
om geldsake te hanteer nie. Meer as een mens
kan ’'n begunstigde van die trust wees mits
hulle familieverwant 1s. Di€ trust kan 61 'n
inter vivos-trust 61 ’n testamentére trust wees.

Dan 1s daar die spesiale trust vir minder-
jariges, die sogenoemde onder 18- spesiale
trust. Dit kan uitsluitlik geskep word deur 'n
testament van 'n oorledene tot voordeel van
begunstigdes wat familieverwant is.

'n Spesiale trust het die voordeel dat dit as
'n natuurlike persoon belas word en nie as
'n trust nie. Trusts betaal inkomstebelasting
teen 419%, terwyl natuurlike persone op 'n

Verskillende soorte trusts moet om die regte redes gestig word. Oppas om
op die ou end meer belasting te betaal as wat met 'n trust vermy kon word.

olyskaal betaal na gelang van die inkomste.
Byvoorbeeld, as die spesiale trust 'n inkomste
van R200 000 vir die belastingjaar 2015-'16
gehad het, sal hy R37 448 belasting betaal.
Dit teenoor R82 000 in 'n gewone trust.
Wat kapitaalwinsbelasting betret, is daar
eweneens 'n belastingvoordeel vir 'n spesiale
trust. Dit geld egter net die trust vir gestrem-
des. Kapitaalwinsbelasting word gehel soos
vir natuurlike persone, ingesluit die jaarlikse
vrystelling vir kapitaalwinsbelasting en die
korting vir die primére woning. Die onder
18- spesiale trust het nie die voordele ten
opsigte van kapitaalwinsbelasting nie.

BELASTINGFORMULES

Wat my betret, het die leser foute gemaak wat
hom uiteindelik méér aan belasting gekos
het as wat hy probeer vermy het.

Eerstens kan die trust nie as 'n spesiale
trust beskou word nie. Hy en sy vrou is nie
gestrem nie en hulle 1s begunstigdes. Die ver-
eiste is dat so 'n trust uitsluitlik tot voordeel
van die gestremde(s) sal wees. Die gewone
belastingformules geld dus vir die trust: 41%
op inkomste en vir die kapitaalwinsbelasting
'n ingeslote koers van 80% wat belas word
teen 41% met geen vrystellings nie.

'n Korting vir die primére woning is ook
nie van toepassing nie. Dit is tot R2 miljoen
se ekstra wins waarop kapitaalwinsbelasting
betaal gaan moet word as die huis verkoop
word. Die beleggings op inkomste en kapi-

taalwinste 1s ook belasbaar soos vir trusts en
nie individue nie - tensy die geld in dieselide
jaar aan 'n natuurlike persoon uitbetaal.

Sou jyv wel 'n trust inter vivos vir 'n ge-
stremde kind wil skep, moet dit slegs die
gestremde persoon as begunstigde hé. Dit
is egter te betwytel of jyv daarin gaan slaag
om nie geskenkebelasting te betaal op bates
wat oorgedra word nie. In die saak Welch
vs CSARS (2003) het die Appelhot wel be-
slis dat skenkings wat gemaak word om 'n
onderhoudsverpligting na te kom, nie as ’n
skenking beskou moet word vir skenkings-
belasting nie. In dié saak het ditegter gegaan
om ’'n verpligting as gevolg van 'n hoibevel
(as deel van 'n egskeidingsooreenkoms).

Uiteraard, soos hierbo genoem, is dit aan-
vaarbaar vir die spesiale trust (vir gestremde
mense) om ’‘n inter vivos-trust te gebruik,
maar ek kan nie sien hoe jy gaan wegkom
met die probleem van skenkingsbelasting
nie. Gebruik liewer 'n testamentére trust. Of
skep ‘ninter vivos-trust en dra bates stuk-stuk
oor — byvoorbeeld dat jv en jou vrou elkeen
R100 000 per jaar kry. LBW

